
BOEKBESPREKINGS
Dr. A. G. Schutte: Swart Doppers? N.G. Kerkboekhandel, 
Posbus 245, Pretoria, 1974, sb., 200 bis. Prys R3,50.

Die skrywer gee in hierdie werk ’n ontleding van die Gereformeerde 
gemeente Meadowlands vanuit volkekundige oogpunt besien. Dit is 
egter m eer as bloot ’n ontleding want dit word gedoen met ’n be- 
paalde doel en opset wat lei tot sekere gevolgtrekkinge.

Dr. Schutte se volkekundige benadering kom duidelik aan die 
lig wanneer hy in ’n inleidende hoofstuk sy uitgangspunt stel. Hy 
sien nl. die Gereformeerde Kerk van Meadowlands as een van die 
omgangsvorme wat deur die inwoners van Soweto te midde van ’n 
eenvormigheid van duisende huisies ontwikkel is. Dan laat hy verder 
daarop volg: „Van die kant van teoloë sal daar nou dadelik beswaar 
kom dat ’n kerk nie bloot ’n omgangsvorm is nie, m aar dat dit ’n 
godsdienstige instelling is wat sy oorsprong nie by mense het nie. 
Tog wil ons hierdie kerk as ’n sosiale eenheid sien wat terselfdertyd 
iets van die stedelike Bantoesubkultuur weerspieël” (p. 13). Ook 
erken die skrywer dat ’n vroeëre M.A.-tesis (Volkekunde, Potchef- 
stroom) die basis vorm van hierdie boek.

Skrywer se doel met die analise van die gemeente Meadowlands 
is om te probeer vasstel of die lidmate se opvattings oor hulle kerk 
en die bedoelings van die „sendende blanke kerk” deur wie se 
inisiatief die gemeente van Meadowlands tot stand gekom het, oor- 
eenstem. Ten einde dit vas te stel, kom die skrywer met ’n bree. 
dog noodsaaklike opset.

In hoofstuk twee gee hy aan die leser die historiese agtergrond 
waarin hy die geskiedenis van die Gereformeerde sending aan die 
W itwatersrand en in besonder in Soweto behandel. H ieruit blyk 
dat Meadowlands eintlik ’n hervestigingsgebied is waarvan baie van 
die inwoners vroeër in Sophiatown, M artindale en Newclare onder 
haglike lewensomstandighede gewoon het.

In hoofstuk drie handel hy oor die sosiale raam werk van die 
inwoners van Meadowlands in die stadsmilieu, gesien teen die agter­
grond van die tradisionele raamwerk.

In hoofstuk vier kry ons ’n blik in die samestelling, organisasie 
en gebruike van die Gereformeerde Kerk Meadowlands. Baie interes- 
sant is die gegewens wat ons in hierdie hoofstuk en gedeeltelik in 
hoofstuk drie vind oor die samestelling van die gemeente. Daar is 
nie m inder nie as 9 etniese groepe in die gemeente verteenwoordig, 
nl. Suid-Sotho, Tswana, Pedi, Zoeloe, Shangaan, Venda, Ndebele, 
Xhosa en Swazi. Ook het die lidmate vanuit ’n groot verskeidenheid 
van kerke en sektes gekom, nl. Metodiste, Anglikane, N.G. Kerk, 
Lutherse Kerk, Heilsleër, Paris Missionary Society, Baptistekerk, 
Kongregasionaliste, London Missionary Society, Bantu Reformed 
Church, African Methodist Episcopal Church, TNvelve Apostles, 'n 
Ethiopiese Kerk, Sioniste en Pinkstergem eentes. Dr. Schutte gee in 
hoofstuk vier aan ons ’n taamlike volledige beeld van die gemeente 
waarin hy o.m. baie interessante gegewens bied oor die verskillende 
byeenkomste wat plaasvind, soos die paasfeesbyeenkoms, basaar, be- 
grafnisse, aktiwiteite van die vrouevereniging ens.

Hoofstukke vyf en ses is die vrug van ’n indringende ondersoek 
om vas te stel of lldmate heeltemal losgekom het van die tradisionele 
religie van die Bantoe. Die resultaat van die ondersoek is in ’n 
mate te begrype as aan die agtergrond en herkoms van baie van 
die lidmate uit sektes ens. gedink word, m aar tog ook ontstellend.

Dit blyk dat uit 60 lidmate wat ondervra is, 45 persent nog 
offers aan voorouergeeste bring en 43 persent nog tot die voor- 
ouers bid. Ook blyk dit dat ’n groot persentasie lidmate nog divinasie- 
dokters of Sionisteprofete raadpleeg. Daar is egter ook bemoedigende 
getuienis wat aan die lig bring dat daar in die gemeente ’n kern is 
wat hulle geheel en al gedistansieer het van die tradisionele gelowe 
en praktyke soos voorouerverering, magie ens.

In hoofstuk sewe vind ons Schutte se konklusie in verband met 
die betekenis van kerklidm aatskap vir die lidmate van Meadowlands. 
Hy gee dan ook hier antwoord op die vraag of die lidmate se opvat- 
tings oor hulle kerk en die bedoelings van die ,,sendende blanke 
kerk” ooreenstem. Hy vat sy gedagtes soos volg saam: „Die beeld 
van die gemeente soos ons dit hierbo in ons ondersoek geteken het, 
weerspreek in baie opsigte die ideale van die Gereformeerde sending. 
Op verskeie punte vertoon dit selfs sterk ooreenkomste met opvat- 
tings en gebruike by die onafhanklike kerke en sektes. Tradisionele 
lewensinstellings bestaan in die boesem van die gemoente nog voort 
of sluip in deur die agterdeur van spontane sinkretism e” (p. 195).

Verder sien hy dit so dat die Bantoe in die stad vasgevang sit 
in enorme eksistensiële probleme op politieke, ekonomiese en sosiale 
terreine. Die ou tradisionele bindinge en vastighede word afgebreek 
en ondermyn. Die kerk is nou die nuwe omgangsvorm wat in die 
lewe geroep is om troos en vastigheid te bied te midde van al die 
eksistensiële probleme. Skrywer sien die kerklidm aatskap in Mea­
dowlands dan ook as ’n „soort vlug na ’n skynwêreld” (p. 196). 
As remedie doen Schutte die volgende aan die hand: „Die sendende 
kerk kan veel daartoe bydra om hierdie ontvlugting te verlig deur 
eerstens die kommunikasiegaping (waarvan hy in vroeëre hoofstukke 
melding maak) te oorbrug. Dit vereis nie alleen dat die begrippe- 
sisteem van die Bantoe verstaan word nie, m aar dat die delikate 
vervlegting van kerk en stedelike Bantoesubkultuur begryp word. 
Tweedens is dit ’n vereiste dat die eksistensiële situasie begryp word 
en dat daar in die rigting van sosiale en ekonomiese lotsverbetering 
iets gedoen word. Hiertoe is m eer nodig as ’n tjekboekdiakonaat of 
kerkbousending van die blanke kerk. Aangesien die blankes die 
inisiatief in politiek, ekonomie en opvoeding het, rus dit op die 
gewete van die Christene onder hulle om verandering en verligting 
te weeg te bring” (p. 197).

Met die oplossing wat die skrywer aan die hand doen het hy 
m.i. nie die kem  van die saak geraak nie. Dit is trouens vir my ’n 
bewys dat ’n volkekundige, vanuit sy vakgebied, baie moeilik in sy 
beoordeling van ’n kerk by die kem problem e kan uitkom aangesien 
hy geneig sal wees om by die horisontale te bly steek. Die oplossing 
wat skrywer aan die hand doen mag beslis nooit as surrogaat dien 
vir die bediening van die Woord in sy werking as sleutel van die 
koninkryk van die hemele nie. Dit klink ook gevaarlik baie na klanke

uit kringe van die W.R.K., nl.: verander die politieke en sosiale struk- 
ture, dan sal dit ook op die terrein van die sending regkom !

Dit toon verder ook sterk ooreenkoms met die siening van o.a. 
die bekende volkekundige, Malinowski. In sy boek „The Dynamics of 
Culture Change” beweer hy: „The belief in witchcraft will always 
remain a symptom of economic distress, of social tension, of political 
or social oppression” (p. 97). Dan sluit hy hierby aan en sê; „In 
Africa, culture change produces, on the whole, conditions of economic 
distress, political unrest, and personal conflicts. — No wonder there­
fore that belief in witchcraft increases ra ther that abates” (p. 97).

Dr. Schutte het hom in sy konklusie dus of laat verlei deur 
klanke vanuit die teologie van die W êreldraad van Kerke óf hy wil 
hier ’n volkekundige oplossing bied vir ’n sendingwetenskaplike of 
ekklesiologiese probleem wat op die terrein  van die teologie tuis- 
hoort. Ek meen ons moet laasgenoemde aanvaar.

Dit is dan ook in ’n mate ’n probleem wat deurgaans by die 
deurlees van hierdie boek opduik. Die skrywer laat die leser ’n kerk 
sien deur ’n volkekundige bril. Omdat langs hierdie weg sekere 
faktore ontbreek meen ek dat predikante, sendelinge of lidmate wat 
hierdie boek lees, die Gereformeerde gemeente Meadowlands nie 
heeltemal in regte perspektief kan sien nie. Een van die faktore 
wat ontbreek is o.a. die feit dat die kerk op aarde ’n strydende kerk 
is wat bestaan uit onvolmaakte mense en dat bekering en heiligma- 
king ’n proses is wat onder veel stryd voortgaan in die lewe van die 
gelowige tot met sy sterw ensuur. Dan is die oue mens eers finaal 
afgesterwe.

As volkekundige studie het „Swart Doppers” ongetwyfeld beson- 
dere verdienste. Dr. Schutte is immers bekend as ’n vakman van 
formaat. Hy het in hierdie boek ’n magdom van gegewens versamel 
wat vir studente in die Volkekunde sowel as almal wat in die sending 
belangstel van groot belang is. Dit moet inderdaad daartoe bydra 
om die leser die Bantoe in die stad in sy eksistensiële stryd as 
gevolg van ’n akkulturasie- en verstedelikingsproses heelwat beter te 
laat begryp. W aar daar begrip is, moet dit ook lei tot beter verhou- 
dings. Ek meen dat die skrywer met hierdie werk daarin geslaag 
het „om ’n bydrae te lewer tot ’n beter verstandhouding en kom- 
munikasie tussen bevolkingsgroepe van Suid-Afrika” (p. 14) veral 
wat ons stede betref.

By die woorde van waardering wil ek eg ter die volgende 
opmerkings voeg;

1. In verband met die bespreking van die sosiale raamwerk 
kom die vraag op waarom die skrywer nie ook van die handige 
term  en begrip ,,uitbreiding van skaal en samelewing” gebruik 
maak nie?

2. Het die skrywer hom nie hier en daar verlaat op ongekon- 
troleerde hoorsê getuienis nie? Op bladsy 75 bv. beweer hy: ,,Tydens 
die Sharpeville-onluste toe die kerk by Dube deur brand beskadig is, 
is geen pogings aangewend om self herstelw erk te verrig nie” . Ek 
meen die persoon wat destyds vir die reëlings verantwoordelik was 
sal kan getuig dat die gebou ten voile vérseker was en dat die 
herstelw erk deur die versekeringsm aatskappy laat doen is. Ook

tvas die gebou waarvan hier sprake is, die Teologiese Skoolgebou wat 
aan die Sinodale Sendingdeputate behoort het en vir dienste tot 
beskikking van die gemeente Dube gestel is.

3. Die historiese agtergrond wat die skrywer gee is baie waar- 
devol. Ek vind dit egter jam m er dat hy nie ook die historiese feit 
van selfstandigwording van die jong kerke in 1964, verwerk het nie. 
H ieruit is bv. die fyngevoeligheid van die jong kerke se predikante en 
kerkrade grotendeeis te verklaar ten opsigte van vermeende oorheer- 
sing van die sendende kerk se kant. Dit kon vir die skrywer meer 
lig gewerp het op die oorsake van die spanninge tussen die predikant 
en kerkraad van Meadowlands en die sendingkommissie van die 
sendende kerk wat volgens dr. Schutte blykbaar nog steeds ’n mate 
van beheer oor die jong kerk wou uitoefen.

4. Op bladsy 15 stel dr. Schutte die ideaal van ’n Gerefor- 
meerde Kerk volgens sy beskouing. Dit dien vir hom as m aatstaf 
waarteen hy die Gereformeerde gemeente Meadowlands meet. Die 
boek het by my die indruk gewek asof die skrywer van die stand- 
punt uitgaan dat die wit doppers wel aan die vereistes beantwoord 
terwyl die swart lidmate van Meadowlands nouliks met hierdie ere- 
titel aangedui kan word. Die opset van die titel op die buiteblad 
wek dieselfde indruk.

Na my oortuiging sal enige Gereformeerde predikant met erva- 
ring in die bediening, kan getuig van groot ooreenkomste in afwy- 
kinge en afdwalinge in die gemeentes wat hulle bearbei met dié 
van Meadowlands (natuurlik gesien teen die verskillende kulturele 
agtergronde). Dit is ook nie elke predikant wat altyd primus inter 
pares wil wees nie, soos skrywer tereg van die leraar van Meadow­
lands verwag.

5. Die boek lees lekker en sal ’n aanwins wees nie slegs vir die 
boekery van volkekundiges nie, m aar van enigeens wat belangstel 
in die sending en die verbetering van volkereverhoudinge in ons 
land. L. J. Botha.

